
 

    

 

ASUNTO Aprobación do novo regulamento de organización e funcionamento da 
Escola Infantil  0-3 anos Príncipe Felipe, previa derrogación do actual 
Regulamento da Escola 

Nº EXP 2022035629 

ASUNTO Informe do Centro Xestor Príncipe Felipe 

 
 
ANTECEDENTES 
 
Primeiro.- A Deputación de Pontevedra é titular da escola infantil 0-3 Príncipe Felipe, inscrita 
no Rexistro Único de Entidades Prestadoras de Servizos Sociais (RUEPSS) da Consellería de 
Política Social co número E1340C002. A escola cumpre os requisitos establecidos no Decreto 
254/2011, do 23 de decembro, polo que se regula o réxime de rexistro, autorización, acreditación e 
inspección de servicios sociais en Galicia e mais no Decreto 329/2005, do 28 de xullo, polo que se 
regulan os centros de menores e os centros de atención á infancia. 
 
Segundo.- En exercicio da potestade regulamentaria, a Deputación Provincial de Pontevedra 
aprobou o Regulamento de Organización e Funcionamento da Escola Infantil 0-3 anos Príncipe 
Felipe (BOPPO núm. 120, 25 de xuño de 2021), articulado como un conxunto de normas que 
regulan o funcionamento da Escola e das actividades e servizos que se prestan, garantindo a 
convivencia do mesmo, na procura do cumprimento dos obxectivos fixados no mesmo.  
 
O regulamento garante o cumprimento da normativa que resulta de aplicación, a transparencia 
na toma de decisións e a eficiencia na xestión do servizo, e constitúe o marco regulador no que 
se elaboran para cada curso escolar as bases reguladoras do procedemento de inscrición e 
réxime de admisión dos usuarios.  
 
Terceiro.- A Consellería de Política Social da Xunta de Galicia, no exercicio da competencia 
exclusiva en materia de asistencia social, ven regulando e sistematizando os distintos tipos de 
servizos dirixidos á infancia, entre os que se atopan as escolas infantís.  
 
Cuarto.- No marco descrito no punto tres (3), e ao obxecto de facilitar e homoxeneizar a 
elaboración das normas de funcionamento por parte das escolas infantís da Comunidade 
Autónoma, a Consellería comunicou ao Centro Príncipe Felipe, a posta a disposición das 
Normas de Funcionamento (RRI) para escolas infantís, visadas polo servizo de Inspección (CSV: 
4MGVj36FaNy0).  
 
Quinto.- A aplicación das previsións establecidas nas Normas de Funcionamento (RRI) para 
escolas Infantil ao Regulamento de Organización e Funcionamento da Escola Infantil 0-3 anos 
Príncipe Felipe (BOPPO núm. 120, 25 de xuño de 2021), supón a necesidade de levar a cabo unha 
reestruturación significativa do dito documento, así como a incorporación de nova información, 
contribuíndo positivamente á configuración do servizo. Neste mesmo sentido, considerase 
axeitado visto o desenvolvemento do servizo, o introducir determinados aspectos relativos á 
regulamentación do mesmo. 
 
 
 

Pode verificar a integridade deste documento no enderezo: https://sede.depo.gal


Código seguro de verificación (CSV):3JNUGCITE2ZXGVMQ



 

    

LEXISLACIÓN APLICABLE 
 

- Art. 4.1, 49 e 65.2 da Lei 7/1985, de 2 de abril, Reguladora das Bases de Réxime Local 
- Art. 6.1 da Lei 5/1997, de 22 de xullo, de Administración Local de Galicia. 
- Art. 55 do Real Decreto Lexislativo 781/1986, de 18 de abril, polo que se aproba o texto 

refundido das disposicións legais vixentes en materia de Réxime Local. 
- Art. 129, 130 e 133.1 da Lei 39/2015, do 1 de outubro, do Procedemento Administrativo 

Común das Administracións Públicas (LPAC). 
- Art. 7 da Lei 19/2013, de 9 de decembro, de transparencia, acceso á información pública 

e bo goberno. 
- Art.312, 285.1 in fine e 284.2 da Lei 9/2017, de 8 de novembro, de Contratos do Sector 

Público. 
- Bases de execución do vixente orzamento provincial e demais normativa que sexa de 

aplicación. 
 
FUNDAMENTOS TÉCNICOS E XURÍDICOS 
 
Considerando a Xunta de Galicia aprobou as Normas de Funcionamento (RRI) para escolas 
infantís, e que as mesmas son de aplicación directa á Escola Infantil 0-3 anos Príncipe Felipe.  
 
Resultando que, a aplicación das ditas normas ao Regulamento de Organización e 
Funcionamento da Escola Infantil 0-3 anos Príncipe Felipe (BOPPO núm. 120, 25 de xuño de 
2021), supón a necesidade de efectuar a reformulación íntegra do dito documento, ao tempo 
que é oportuno o realizar a actualización da regulamentación en canto a adxudicación de 
prazas, resulta preciso derrogar o vixente regulamento a elaboración dun novo Regulamento 
de Organización e Funcionamento da Escola Infantil 0-3 anos Príncipe Felipe.  
 
Visto o anterior, en aplicación do art. 133.1 da LPAC, realizouse a correspondente consulta 
pública previa. Como resultado da mesma o 9  de febreiro de 2024 emite informe  no que se 
constata a inexistencia de propostas á consulta.  
 
Considerando conformidade da Deputada Delegada do Centro Príncipe Felipe, baseada nos 
anteriores extremos, para o inicio do expediente de derrogación do actual Regulamento e 
aprobación do novo Regulamento de Organización e Funcionamento da Escola Infantil 0-3 anos 
Príncipe Felipe. 
 
Achégase ao informe proposta o borrador do Regulamento. 
 
O dito Regulamento ten como finalidade permitir, conforme o proxecto socioeducativo 
existente na actualidade no Centro Príncipe Felipe, estruturar e organizar a Escola para 
responder á demanda da cidadanía na prestación dese servizo, establecendo tanto a 
coordinación interna como a externa; todo isto  en observación dos preceptos legais vixentes 
na actualidade, sen entrar en contradición co establecido na lexislación vixente, resultando este 
un documento técnico para a organización e funcionamento da Escola Infantil, polo que, non 
contén cuestións de carácter económico.  
 
De cara a avaliar o correspondente impacto por razón de xénero, procederase a solicitar 
informe ao servizo de Igualdade da Institución. 

En base ao anteriormente exposto, a xefatura de xestión administrativa do CPF, coa 
conformidade da deputada delegada do centro, informa  favorablemente a  aprobación do 
novo Regulamento de Organización e Funcionamento da Escola Infantil 0-3 anos Príncipe 
Felipe  da Deputación de Pontevedra previa derrogación do actual Regulamento da Escola 
(BOPPO núm. 120, 25 de xuño de 2021). 

 
 
Documento asinado e datado dixitalmente á marxe. 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
CENTRO PRÍNCIPE FELIPE.- 

